
«ՇԱՐԺԱՅԻ ԺԱՌԱՆԳՈՒԹՅԱՆ ՕՐԵՐ» 19-ՐԴ ԹՈՂԱՐԿՄԱՆ ՄԻՋՈՑԱՌՄԱՆԸ ՀԱՅԱՍՏԱՆՅԱՆ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

    Ղեկավարվելով «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ «Շարժայի ժառանգության օրեր» 19-րդ թողարկման միջոցառմանը հայաստանյան ներկայացուցիչների մասնակցությանն աջակցելու նպատակով՝

Հ Ր Ա Մ Ա Յ ՈՒ Մ    Ե Մ

	1. Հաստատել «Շարժայի ժառանգության օրեր» 19-րդ թողարկման միջոցառմանը հայաստանյան ներկայացուցիչների մասնակցության ծրագիրը` համաձայն հավելվածի:
    2. «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1075 Մշակութային ժառանգության ծրագրի» «11005 Աջակցություն ոչ նյութական մշակութային ժառանգության պահպանմանը» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Ոչ նյութական մշակութային ժառանգության միջազգային հանրահռչակում») հատկացնել 1243.6 հազար (մեկ միլիոն երկու հարյուր քառասուներեք հազար վեց հարյուր) դրամ՝ 2022 թվականի մարտին «Շարժայի ժառանգության օրեր» 19-րդ թողարկման միջոցառմանը հայաստանյան ներկայացուցիչների մասնակցության ծախսերն ապահովելու համար:
3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հովհաննես Շարամբեյանի անվան ժողովրդական արվեստների թանգարան» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր):
   4. Նախարարության մշակութային ժառանգության և ժողովրդական արհեստների վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Քոչարյանին:
ՎԱՀՐԱՄ ԴՈՒՄԱՆՅԱՆ




Հավելված
 ՀՀ կրթության, գիտության,
 մշակույթի և սպորտի նախարարի
-----  ----- 2022 թ.
N ---------------- հրամանի

ԾՐԱԳԻՐ
«Շարժայի ժառանգության օրեր» 19-րդ թողարկման միջոցառմանը հայաստանյան ներկայացուցիչների մասնակցության

	1
	Կազմակերպության անվանում
	«Հովհաննես Շարամբեյանի անվան ժողովրդական արվեստների թանգարան» ՊՈԱԿ

	2
	Կազմակերպության գտնվելու վայր
	Աբովյան 64, ք. Երևան

	3
	Ծրագրի անվանում
	«Շարժայի ժառանգության օրեր» 2022

	3.1
	Բովանդակություն 
	Շարժայի ժառանգության ինստիտուտի կողմից 2022 թվականի մարտին կազմակերպվող՝ «Շարժայի ժառանգության օրեր» մշակութային փառատոնի ընթացքում Հայաստանի Հանրապետությունը որպես պատվավոր հյուր ունենալու է ներկայացուցչական տաղավար, որը տեղակայվելու է ցուցասրահի կենտրոնական հատվածում: Որպես պատվավոր հյուր Հայաստանը կներկայացնի իր ողջ մշակութային ժառանգությունը: Հայաստանը ներկայացնող տաղավարը բաղկացած է լինելու երեք հատվածից, որոնցից առաջինում ներկայացված է լինելու ընդհանուր տեղեկատվություն Հայաստանի մասին, պատմական ակնկարկ: Երկրորդ հատվածում ներկայացվելու են ժողովրդական արվեստի նմուշներ. մեր պատմությանը, մշակույթին և կրոնին վերաբերող յուրօրինակ աշխատանքներ (գորգ, կարպետ, տարազ, փայտ, քար, տիկնիկ): Այս հատվածում գործելու են նաև վարպետաց աշխատարաններ, որտեղ ստեղծագործելու են ասեղնագործության, տիկնիկագործության, գորգագործության և կարպետագործության ոլորտների վարպետները: Երրորդ հատվածում ներկայացվելու են հայկական ձեռագործ հուշանվերներ, գրքեր, Հայաստանի էկո արտադրանքը և այլն: 

	3.2
	Նպատակ 
	Հայաստանի մասնակցության նպատակն է միջազգային նշանակության փառատոնում ներկայացնել հայկական հարուստ մշակութային ժառանգությունը, ներկա դրսևորումները: Հյուրերը հնարավորություն կունենան առնչվելու ժողովրդական արվեստին, ծանոթանալու հայկական ավանդական պարերին և ճանաչելու Հայաստանը՝ որպես Վարպետաց երկիր, արարման կենտրոն: 

	3.3
	Անցկացման ժամկետ
	10.03.2022 – 29.03.2022

	3.4
	Անցկացման վայր
	Շարժա, Արաբական Միացյալ Էմիրություններ

	3.5
	Ակնկալվող արդյունքներ
	Փառատոնի կարևորությունը կայանում է նրանում, որ այն հարթակ կհանդիսանա մշակութային կապերի ձևավորման, փորձի փոխանակման, վարպետների ներկայացման և նոր փորձառություն ձեռք բերելու համար:  
· Փառատոնը հնարավորություն կստեղծի ներկայացնել Հայաստանը՝ որպես մշակութային զբոսաշրջության ուղղություն
· Փառատոնն իր բնույթով կմիավորի ոլորտի մասնագետներին մեկ ընհանուր գաղափարի շուրջ 
· Հնարավորություն կլինի աջակցելու վարպետներին և ներկայացնելու իրենց աշխատանքները:

	3.6
	Ոչ ֆինանսական ցուցանիշներ
	Փառատոնի շրջանակում Հայաստանից 8 վարպետներ կներկայացնեն իրենց արտադրանքը: Կանցկացվեն վարպետաց դասեր, որոնք հանրությանը կծանոթացնեն հայկական արհեստների հարուստ ավանդույթներին: Երգի ու պարի 23 կատարողներ կներկայացնեն հայկական ավանդական երգն ու պարը՝ հանրահռչակելով Հայաստանի երաժշտարվեստը: 

